
ABSTRAK 

 

Kajian yang dijalankan ini adalah untuk mengenal pasti hubungan antara kepuasan 
kerja dan prestasi kerja dalam kalangan pekerja sektor awam semasa pandemik 
COVID-19. Dalam kajian ini, sampel kajian terdiri daripada 100 orang iaitu daripada 
kalangan pekerja sektor awam yang telah dipilih berdasarkan kepada persampelan 
rawak mudah. Instrumen kajian yang digunakan adalah dengan menggunakan 
Minnessota Satisfaction Questionnaire untuk mengukur kepuasan kerja. Manakala, 
soal selidik prestasi kerja digunankan untuk mengukur tahap prestasi kerja semasa 
pandemik COVID-19. Data-data yang telah diperolehi dalam kajian ini di analisis 
dengan menggunakan kaedah analisis deskriptif dan regrasi mudah (linear) melalui 
Statistical Package for Social Sciences (SPSS) versi 26. Hasil daripada analisis kajian 
dilihat daripada keputusan kajian telah menunjukkan bahawa terdapatnya hubungan 
positif dan signifikan antara kepuasan kerja dan prestasi kerja dalam kalangan 
pekerja sektor awam semasa pandemik COVID-19 iaitu β=0.749, T=11.178, dan 
Sig=0.000. Maka dengan itu, dilihat bahawa kepuasan kerja yang tinggi akan turut 
mempengaruhi pekerja untuk memperlihatkan prestasi kerja yang lebih baik dalam 
organisasi. 

 

Kata Kunci: kepuasan kerja, prestasi kerja, pekerja sektor awam, pandemik COVID-
19 

ABSTRACT 

THE RELATIONSHIP BETWEEN JOB SATISFACTION AND JOB 

PERFORMANCE AMONG PUBLIC SECTOR WORKERS DURING THE 

COVID-19 PANDEMIC 

The study was to identify the relationship between job satisfaction and work 
performance among public sector employees during the COVID-19 Pandemic. In this 
study, the sample of the study consisted of 100 people from the public sector 
employees who were selected based on simple random sampling. The research 
instrument used is to use Minnessota Satisfaction Questionnaire to measure job 
satisfaction. Meanwhile, job performance questionnaire was used to measure the 
level of work performance during the COVID-19 pandemic. The data obtained in this 
study was analyzed by using descriptive analysis and regression linear methods via 
versions of Package for Social Sciences (SPSS) version 26. As a result of the study 
analysis seen from the results of the study has shown that there is a positive and 
significant relationship between the job satisfaction and work performance among 
public sector workers during the COVID-19 pandemic, β = 0.749, t = 11.178, and sig 
= 0.000. Therefore, it is seen that high job satisfaction will also affect employees to 
demonstrate better work performance in the organization. 

Keywords: work satisfaction, job performance, public sector workers, COVID-19 
pandemic. 

BAB 1 

  

PENGENALAN 

 

 

1.1 Latar Belakang Kajian 

Pekerja merupakan salah satu aset yang penting dalam sesebuah organisasi yang 

memainkan peranan penting dalam memastikan agar misi dan visi serta matlamat 

organisasi dapat dicapai. Pekerja harus memenuhi kriteria prestasi yang ditetapkan 

oleh organisasi dan seseorang pekerja amat memerlukan persekitaran pekerjaan 

yang selesa untuk mereka bekerja daripada masalah yang akan menganggunya bagi 

mencapai pencapaian penuh dalam pekerjaannya (Raziq & Maulabakhsh, 2015). Hal 

ini kerana kepuasan kerja pekerja penting dalam memastikan prestasi kerja pekerja 

yang konsisten. 

 Pandemik COVID-19 telah menyebabkan perubahan kepada amalan bekerja 

menyebabkan majikan harus memenuhi kepuasan kerja pekerja bagi memastikan 

agar prestasi pekerja tidak menurun. Menurut Zaffar Ahmad Nadaf (2018) kepuasan 

dalam kehidupan merupakan perkara yang penting kepada setiap manusia. 

Sepanjang tempoh bekerja bagi seseorang pekerja amat penting bagi mereka untuk  

memperolehi kepuasan kerja Prestasi kerja dapat dimaksudkan sebagai semua 

tingkah laku seseorang pekerja itu apabila terlibat dalam melakukan pekerjaan 

(Elvina & Liu Zhi Chao, 2019). Selain itu, menurut Nur Zainie dan Narehan (2015) 

pula telah mendefinisikan prestasi kerja itu sebagai pencapaian seseorang pekerja 

dalam tugasan dan juga kemahiran bekerja. 

 Kepuasan kerja sangat penting dalam organisasi ini kerana kepuasan kerja 

membuat pekerja akan mempunyai komitmen yang tinggi terhadap pekerjaan 

mereka. Aziz et al., (2015) menyatakan bahawa kepuasan kerja sebagai elemen yang 

penting dalam sesebuah organisasi agar pekerja dalam sesebuah organisasi itu setia 

dan berminat untuk terus bersama dengan organisasi tersebut. Selain itu, dalam 

penelitian ke atas kajian-kajian sebelum ini mendapati bahawa kepuasan kerja yang 

tinggi memberikan impak positif kepada seseorang pekerja dan ini penting kepada 

prestasi dan pencapaian dalam organisasi tersebut.  

 Menurut Agusramadani dan Lia Amalia (2018) dalam kajiannya mendapati 

bahawa pekerja yang mempunyai tahap kepuasan tinggi cenderung lebih setia 

kepada organisasi, memberikan komitmen yang tinggi dan berusaha untuk 

meningkatkan prestasi dan produktiviti dalam organisasi. Serta pekerja akan 

berusaha untuk membantu dalam mencapai visi dan misi dalam organisasi. Dengan 

adanya tahap kepuasan yang tinggi maka dengan itu pekerja akan sentiasa gembira 

dan selesa dengan pekerjaanya yang juga akan memberikan kesan positif kepada 

pihak majikan dan organisasi terlibat (Zaffar Ahmad Nadaf, 2018). 

 Terdapat faktor-faktor yang mempengaruhi kepuasan kerja seseorang. 

Daripada penelitian yang telah dilakukan ke atas faktor-faktor yang mempengaruhi 

kepuasan kerja telah dilihat terdapat pelbagai faktor penyebab kepada wujudnya 

kepuasan kerja itu. Kepelbagaian faktor kepuasan kerja ini wujud adalah disebabkan 

setiap pekerja akan mempunyai pelbagai faktor yang akan mempengaruhi kepuasan 

kerja dari semasa ke semasa (Frempong, Agbenyo & Darko, 2018). 

 Menurut kajian Hamilton et al., (2017) menyatakan bahawa terdapat faktor-

faktor yang akan mempengaruhi kepuasan kerja seseorang terdiri daripada gaji dan 

upah, jenis pekerjaan, kenaikan pangkat, gaya kepimpinan dan penyeliaan, 

hubungan dengan rakan sekerja, struktur organisasi, keselamatan pekerjaan, faktor 

personaliti dan kesetiaan. Pekerja yang merasa puas hati dengan pekerjaannya akan 

mengurangkan perasaan berganti-ganti tempat kerja atau mencari tempat kerja 

yang lain.  

 Selain itu, menurut Kariming dan Ambotang (2018) dalam kajiannya iaitu 

menunjukkan bahawa faktor seperti faktor dalaman dan juga faktor luaran turut 

mempengaruhi tahap kepuasan kerja iaitu memberikan pengaruh positif dan juga 

negatif. Faktor seperti gaji, penyelia dan rakan sekerja juga turut mempengaruhi 

kepuasan kerja dalam organisasi (Okeke & Mtyuda, 2017). 

 Sehubungan dengan itu, dalam kajian ini akan memberikan tumpuan kepada 

tahap kepuasan kerja, tahap prestasi kerja, hubungan antara kepuasan kerja dan 

prestasi kerja dalam kalangan pekerja sektor awam semasa pandemik COVID-19. 

 

1.2 Permasalahan Kajian 

Kepuasan kerja seseorang pekerja itu sangat penting dan perlu diambil berat oleh 

pihak majikan. Ini kerana dengan adanya tahap kepuasan yang tinggi, para pekerja 

mampu untuk bertahan dengan organisasi ataupun majikan walaupun menanggung 

bebanan kerja yang sangat banyak serta mampu memperlihatkan prestasi kerja yang 

cermelang. Kajian ini dijalankan untuk mengenal pasti tahap kepuasan kerja dan 

prestasi seseorang pekerja. Organisasi perlulah untuk mengetahui faktor-faktor yang 

mennjadi penyumbang kepada kepuasan kerja seseorang itu. Oleh itu, dengan 

adanya kajian berkaitan dengan kepuasan kerja ini sudah pasti akan lebih membantu 

majikan memahami pekerjanya dengan kepuasan kerja seseorang pekerja itu.   

 Prestasi kerja bersifat multidimensi  atau pelbagai dimensi dan juga tingkah 

laku yang membentuk pencapaian iaitu dari segi tahap pencapaian. Secara 

umumnya, pelbagai tugas yang dilakukan setiap hari adalah menyumbang kepada 

prestasi kerja. Namun, menurut Dehghanan, Abdollahi dan Rezaei (2014), prestasi 

kerja seseorang pekerja itu akan merosot apabila pekerja itu tidak berminat atau pun 

kurang bermotivasi dalam melakukan pekerjaan mereka. 

 Berdasarkan kepada data laporan oleh “Jobstreet COVID-19 Job Report, 

Malaysia”, banyak pekerja tidak berpuas hati dengan pekerjaan mereka. Terdapat 

penurunan besar kebahagiaan pekerja terhadap pekerjaanya, daripada 60% pra 

COVID-19 menjadi 42% semasa wabak. Kewujudan rasa tidak berpuas hati dalam 

kalangan pekerja terhadap pekerjaan akan mempengaruhi prestasi kerja seseorang 

pekerja. Walaupun begitu, berkaitan dengan pekerjaan dan majikan mereka, industri 

mereka dan juga prospek masa depan mereka. Sebilangan besar masih sahaja 

bersikap positif. Di antara mereka yang sedang bekerja lebih daripada separuh 57% 

merasa positif dengan pekerjaan mereka sekarang dan hanya seperempat yang 

merasa negatif. Perasaan negatif lebih besar terhadap majikan mereka (30%), 

industri pekerjaan (32%) dan prospek kerjaya (32%). 

 Dalam  kajian  oleh Che  Mohd  Syaharuddin  Che  Cob,  Bahyah  Abdul  Halim  

dan  Aziz Amin (2017) yang bertajuk  “Faktor-faktor yang mempengaruhi prestasi 

kerja dalam kalangan penjawat awam  iaitu dalam satu kajian  teoritikal”.  Dalam 

kajian yang dilakukan tersebut telah membuktikan bahawa pentingnya faktor seperti 

faktor individu dan juga kumpulan dalam meningkatkan prestasi kerja. Faktor 

individu seperti personaliti, motivasi dan pembelajaran autonomi. Bagi faktor 

kumpulan pula seperti gaya kepimpinan iaitu sangat penting gaya kepimpinan 

seseorang majikan atau ketua dalam mempengaruhi keberkesanan prestasi kerja. 

 

1.2.1 Kajian berkaitan kepuasan kerja dalam kalangan pekerja  

Tinjauan telah dilakukan berdasarkan kajian-kajian lepas iaitu menunjukkan terdapat 

pelbagai kajian telah dilakukan oleh pengkaji lepas. Kajian tersebut menunjukkan 

pentingnya kepuasan kerja kepada organisasi. Namun begitu kajian berkaitan 

dengan kepuasan kerja dipengaruhi oleh faktor-faktor tertentu yang sentiasa 

berubah-ubah. Kajian yang dijalankan oleh pihak staf USIM merupakan salah satu 

usaha yang telah dilakukan untuk melihat faktor-faktor yang mempengaruhi tahap 

kepuasan kerja di organsasi. Faktor-faktor tersebut mempunyai pengaruh yang 

berbeza di organisasi yang lain atau berbeza mengikut perubahan keadaan semasa 

(Khairunneezam, 2021). 

 Menurut Boiman et al., (2013) dalam kajiannya, secara keseluruhannya 

tahap kepuasan kerja hospital kerajaan Malaysia dalam tahap sederhana. Hasil kajian 

keseluruhanyan telah menunjukkan tahap kepuasan kerja adalah tidak 

membimbangkan. Akan tetapi, kerajaan haruslah mengawal faktor seperti kenaikan 

pangkat, rakan sekerja dan juga penyeliaan agar kepuasan kerja jururawat 

meningkat. Kualiti kerja dan juga prestasi kerja dilihat akan dapat dipertingkatkan 

sekiranya peningkatan kepuasan kerja dala kalangan jururawat. Ketua atau penyelia 

haruslah lebih mengambil berat berkaitan dengan aspek bimbingan serta kepimpinan 

agar mampu memberikan kesan kepada keberkesanan pekerja dalam organisasi. 

 Dalam kajian Frempong, Agbenyo dan Darko (2018) menjelaskan terdapat 

enam faktor yang harus dititikberatkan oleh majikan iaitu seperti ganjaran iaitu upah 

dan gaji, penghargaan pekerja, penyertaan pekerja dalam membuat keputusan 

dalam organisasi, persekitaran kerja, pemberian kuasa kepada pekerja dan juga 

pembangunan kerjaya. 

 Tetapi berbeza dengan kajian mengenai faktor kepuasan kerja oleh Lai 

(2018). Dalam kajiannya telah diperlihatkan bahawa faktor kepuasan kerja telah 

dikategorikan kepada dua kategori. Kategori utama iaitu faktor ekstrinsik dan faktor 

intrinsik. Faktor ekstrinsik adalah seperti keadaan tempat kerja, keselamatan di 

tempat kerja dan juga pembayaran gaji oleh organisasi. Untuk faktor instrinsik adalah 

lebih kepada seperti rakan kerja dan juga peghargaan atau pengiktirafan. 

 Sahaladin dan Nik (2006) menyatakan walaupun telah banyak kajian 

dijalankan mengenai kepuasan kerja akan tetapi disebabkan perubahan terhadap 

pekerjaan dan juga persekitaran pekerjaan yang sentiasa berubah-ubah mengikut 

kepada perkembangan semasa maka dengan itu isu-isu berkaitan dengan kepuasan 

kerja adalah sentiasa releven untuk dikaji. 

 Walaupun kajian lepas memperlihatkan tahap kepuasan kerja dipengaruhi 

oleh beberapa faktor. Namun begitu kajian lepas berkaitan kepuasan kerja dalam 

kalangan pekerja hanya pada keadaan normal. Oleh itu, pengkaji ingin menyelidik 

beberapa faktor kepuasan kerja yang mempengaruhi prestasi kerja dalam kalangan 

pekerja sektor awam. Kajian ini akan dikembangkan lagi di kalangan pekerja sektor 

awam semasa pandemik COVID-19 ini. 

 

1.2.2 Kajian kepuasan kerja dan prestasi kerja dalam kalangan pekerja 

adalah tidak konsisten 

Tinjauan telah dilakukan berdasarkan kajian-kajian lepas iaitu menunjukkan terdapat 

pelbagai kajian telah dilakukan oleh pengkaji lepas berkaitan dengan kajian 

hubungan kepuasan kerja dan prestasi kerja dalam kalangan pekerja. Kajian tersebut 

menunjukkan pentingnya kajian ini kepada organisasi.  

 Kebanyakkan kajian lepas yang dijalankan menunjukkan terdapat hubungan 

positif antara kepuasan kerja dan prestasi kerja. Berdasarkan kajian yang dilakukan 

oleh Halimatulsadiah (2015) menunjukkan bahawa terdapatnya hubungan signifikan 

antara kepuasan kerja dan prestasi kerja dalam kalangan kakitangan Yayasan 

Pembangunan Keluarga Darul Takzim (YPKDT) di Nusanjaya, Johor bahru. Dalam 

kajian ini  menunjukkan pekerja berprestasi baik dalam pekerjaan mereka kerana 

dipengaruhi kepuasan kerja yang tinggi dalam kalangan kakitangan. 

 Selain itu, dalam kajian Nazelira (2017) menunjukkan bahawa tahap 

kepuasan kerja di dalam kalangan pensyarah adalah menunjukkan tahap yang 

sederhana sahaja. Dalam kajian ini menunjukkan bahawa terdapatnya hubungan 

signifikan atau positif di anatara kepuasan kerja dan juga prestasi kerja dalam 

kalangan pensyarah. Hal ini menunjukkan tidak adanya perbezaan yang signifikan 

antara kepuasan kerja dan juga prestasi kerja. Hasil kajian ini mendapati bahawa 

dalam kajian ini tidak terdapat perbezaan yang signifikan di antara kepuasan kerja 

dan juga prestasi kerja terhadap faktor jantina dalam kalangan pensyarah. 

Berdasarkan kepada hasil keseluruhan kajian ini telah mendapati tahap kepuasan 

kerja dalam kalangan pensyarah adalah berada pada tahap yang sederhana. 

 Seterusnya, kajian yang dilakukan oleh Naser Valaei dan Shokouh Jiroudi 

(2016) iaitu dalam kajian mendapati bahawa semua faktor kepuasan kerja 

mempunyai hubungan yang positif dengan prestasi kerja. kepuasan kerja adalah 

bersifat kondusif terhadap prestasi kerja. Kepuasan kerja iaitu seperti gaji, 

pengiktiran atau promosi, penyeliaan, rakan kerja dan tugasan itu. Daripada kajian 

ini menunjukkan bahawa hubungan dengan rakan sekerja mempunyai tahap paling 

tinggi diikuti dengan gaji dan promosi. Dimana kajian ini turut disokong model dalam 

kajian lepas iaitu model G.Strauss (1968) serta Fishbein (1973). 

 Dalam kajian Mohammed Inuwa (2016) menunjukan komponen-komponen 

kepuasan kerja mempunyai hubungan positif dan signifikan dengan prestasi kerja 

iaitu jelas menunjukkan peningkatan dalam tahap kepuasan kerja pekerja yang 

membawa kepada berlakunya peningkatan dalam prestasi kerja. 

 Oleh itu, kepuasan kerja dikatakan mempunyai implikasi yang jelas terhadap 

prestasi kerja. Kesan kepuasan kerja bukan hanya ke atas pekerja sahaja tetapi juga 

terhadap majikan dan masyarakat. Hal ini kerana kepuasan kerja  merupakan perkara 

yang mempengaruhi produktiviti dan pencapaian matlamat dalam organisasi. 

Dengan itu masalah berkaitan dengan kepuasan kerja ini harus dititkberatkan. 

 Isu tahap kepuasan kerja ini tidak seharusnya diambil mudah oleh semua 

majikan terutamanya di Malaysia. Kurangnya tahap kepuasan kerja akan mendorong 

pekerja bertingkah laku tidak produktif. Tingkah laku ini akan menimbulkan masalah 

kepada organisasi seperti kos kewangan, penurunan produktiviti dan kegagalan 

sesebuah organisasi tersebut.  Antara tingkah laku tidak produktif ialah seperti 

ponteng kerja, ketidakhadiran pekerja, kerosakan harta benda dan fokus kerja 

menurun dan berlaku kecurian di dalam organisasi (Suhaya & Siti Zubaidah, 2016) 

 Berdasarkan kajian-kajian lepas tersebut, dilihat bahawa kajian lepas 

berkaitan hubungan antara kepuasan kerja dan prestasi kerja adalah tidak konsisten 

dan kajian lepas juga dilakukan semasa keadaan normal dan bukannya semasa 

pandemik COVID-19. Hal ini menyebabkan pengkaji melihat ia sebagai salah satu 

keperluan untuk melakukan kajian hubungan kepuasan kerja dengan prestasi kerja 

pekerja yang bekerja semasa pandemik COVID-19, ini kerana kajian-kajian lepas 

sebelumnya lebih tertumpu kepada keadaan bekerja yang normal sahaja. 

 

1.3 Persoalan Kajian 

Persoalan kajian ini dibentuk berdasarkan kepada permasalahan kajian. Pengkaji 

telah menetapkan tiga persoalan bertujuan untuk menjawab beberapa persoalan 

dalam kajian ini. Persoalan kajian adalah seperti di bawah:  

1. Apakah tahap kepuasan kerja dalam kalangan pekerja sektor awam semasa 

pandemik COVID-19? 

2. Apakah tahap prestasi kerja dalam kalangan pekerja sektor awam semasa 

pandemik COVID-19? 

3. Apakah hubungan antara kepuasan kerja dengan prestasi kerja dalam 

kalangan pekerja sektor awam semasa pandemik COVID-19? 

 

1.4 Objektif Kajian 

Objektif kajian ini adalah untuk mengetahui tahap kepuasan kerja dan faktor yang 

mempengaruhi kepuasan pekerja dalam kalangan pekerja sektor awam semasa 

pandemik COVID-19. Objektif kajian adalah seperti berikut:  

1. Mengenalpasti tahap kepuasan kerja dalam kalangan pekerja sektor awam 

semasa pandemik COVID-19.  

2. Mengenalpasti tahap prestasi kerja dalam kalangan pekerja sektor awam 

semasa pandemik COVID-19. 

3. Mengkaji hubungan antara kepuasan kerja dan prestasi kerja dalam kalangan 

pekerja sektor awam semasa pandemik COVID-19. 

 

1.5 Skop Kajian 

Skop kajian ini membincangkan mengenai kepuasan kerja dan prestasi kerja iaitu 

menjerumus kepada tahap kepuasan kerja dan prestasi kerja dalam kalangan pekerja 

sektor awam. Skop kajian ini tertumpu kepada pekerja sektor awam yang bekerja 

dalam organisasi di sektor awam iaitu pengkaji telah mengambil responden daripada 

kalangan pekerja sektor awam yang terkesan semasa pandemik COVID-19 ini. 

Pengkaji melaksanakan kajian ini dengan memilih secara rawak lokasi kajian iaitu 

daripada mana-mana sektor awam. Lokasi kajian ini tidak ditetapkan pada satu lokasi 

sahaja untuk memudahkan pengkaji mendapatkan data kajian untuk digunakan 

dalam kajian ini dengan menitikberatkan keadaan kini. 

 

1.6 Kepentingan Kajian 

Secara umumnya, kini kepuasan kerja amat penting di dalam sesebuah organisasi. 

Ini kerana jika kepuasan kerja itu dititikberatkan prestasi kerja pekerja juga akan 

meningkat. Oleh itu, majikan haruslah sentiasa menitikberatkan dan mengambil 

peduli tentang pekerja bawahanya untuk memastikan agar prestasi kerja juga tinggi. 

Kajian ini bertujuan untuk mengenalpasti faktor yang mempengaruhi kepuasan kerja 

dalam kalangan pekerja sektor awam semasa pandemik COVID-19 ini. 

 Menerusi kajian ini organisasi sektor awam akan lebih mengetahui faktor yang 

menjadi penyumbang utama kepada kepuasan kerja pekerja. Melalui kajian ini 

organisasi boleh menggunakannya sebagai garis panduan untuk mewujudkan 

keadaan sesuatu pekerjaan yang dapat mendorong serta meberikan tahap kepuasan 

kerja yang tinggi pekerja. Apabila pekerja berpuas hati dengan kerja yang dilakukan. 

Maka ini akan dapat meningkatkan komitmen yang tinggi kepada organisasi dan 

berusaha meningkatkan prestasi kerja untuk mencapai matlamat organisasi. 

 Selain itu, kajian ini akan memberikan gambaran dan kesedaran kepada pihak 

majikan bahawa aspek kepuasan kerja haruslah diambil kira dalam pengurusan dan 

juga pentadbiran mereka. Majikan akan dapat mengetahui permasalahan kepada 

berlakunya ketidakpuasan dalam kerja dan dengan demikian akan dapat mengambil 

tindakan proaktif untuk memastikan agar masalah berkaitan dengan kepuasan kerja 

ini dapat ditangani dengan lebih baik lagi. Kajian ini diharapkan juga menjadi asas 

bagi pekerja sektor awam untuk menyuarakan pendapat dan pandangan mereka. 

 Disamping itu, menerusi kajian ini juga amat berguna dan penting dalam 

akademik. Melalui kajian ini akan menghasilkan lebih banyak kajian berkaitan dengan 

kepuasan kerja yang boleh dijadikan rujukan akan datang. Hasil kajian ini boleh 

dijadikan panduan dalam menjalankan kajian. 

 

1.7 Definisi Operasional 

Definisi operasional adalah definisi yang digunakan pengkaji untuk menjelaskan 

responden, pemboleh ubah yang diuji atau di manipulasi dalam kajian. Ini 

memberikan gambaran bagaimana konsep yang dikaji itu boleh dikenal pasti. Definisi 

operasional menentukan prosedur yang spesifik bagi menjalankan kajian ke atas 

definisi konsep mengenai sesuatu, individu atau objek. Dalam kajian ini terdapat 

beberapa istilah yang perlu dijelaskan. Berikut adalah istilah-istilah yang digunakan 

dalam kajian ini. 

 

1.7.1 Pekerja 

Menurut Muna (2013) pekerja merupakan aset yang penting bagi sesebuah 

organisasi iaitu pekerja berperanan dalam menentukan halatuju dan pencapaian 

matlamat di sesebuah organisasi tersebut. Apabila seseorang pekerja itu telah 

menyertai sesebuah organisasi. Maka, secara tidak langsung individu tersebut telah 

bersetuju untuk memberikan sumbangan tenaga untuk membantu organisasi 

mencapai matlamat. Oleh hal yang demikian, individu tersebut haruslah 

menunjukkan dan memberikan komitmen yang tinggi terhadap organisasi yang telah 

